«2025 елгы Татарстан Республикасы Территориаль мәҗбүри 

медицина иминияте фонды бюджеты үтәлеше турында» 

Татарстан Республикасы законы проектына

АҢЛАТМА ЯЗУЫ

Татарстан Республикасы Территориаль мәҗбүри медицина иминияте фонды (алга таба – Фонд) 2025 елгы бюджетны «2025 елга, 2026 һәм 2027 еллар план чорына Татарстан Республикасы Территориаль мәҗбүри медицина иминияте фонды бюджеты турында» 2024 елның 28 ноябрендәге 88-ТРЗ номерлы Татарстан Республикасы Законы (алга таба – Татарстан Республикасы Законы) белән куелган максатлар, Фонд бюджеты чыгымнарының җыелма бюджет исемлеге нигезендә, аңа хисап елы дәвамында кертелгән үзгәрешләрне (алга таба – тәгаенләнгән җыелма исемлек) исәпкә алып үтәде.

2025 елгы Фонд бюджетының керемнәр буенча үтәлеше 93 233,7  млн.сум, яисә Татарстан Республикасы Законы белән расланган күләмнең 99,9 процентын (93 301,2 млн.сум) тәшкил итте. 

Фонд бюджеты чыгымнары 92 612,1 млн. сум күләмендә үтәлде, бу Татарстан Республикасы Законы белән расланган күләмнең (95 109,6 млн.сум) һәм тәгаенләнгән җыелма исемлектә каралган күләмнең 97,3 процентын (95 148,9 млн.сум) тәшкил итте.

Федераль мәҗбүри медицина иминияте фонды бюджетыннан Фонд бюджеты кеременә бюджетара трансфертлар 80 904,6 млн.сум күләмендә керде, шул исәптән түбәндәгеләргә:
Россия Федерациясе субъектлары территорияләрендә мәҗбүри медицина иминиятен оештыруны финанс белән тәэмин итүгә – 80 698,0 млн.сум;

медицина оешмаларының табибларга һәм урта медицина персоналына хезмәт өчен түләүгә тотыла торган чыгымнарын финанслашу максатларында финанс белән тәэмин итүгә – 203,6 млн.сум;

халыкка диспансеризация һәм профилактик медицина тикшерүләрен үткәрү барышында онкология авыруларын ачыклаган өчен медицина хезмәткәрләренә кызыксындыру характерындагы акчалата түләүләрне гамәлгә ашыруны финанс белән тәэмин итүгә - 3,0 млн. сум; 

Федераль мәҗбүри медицина иминияте фонды бюджетыннан кергән акчалар күләме керемнәрнең барлык суммасында 86,8 процент, яисә Татарстан Республикасы Законы белән расланган бюджетара трансфертлар күләменнән 101,1 процент (80 841,9 млн.сум) тәшкил итте. 

Татарстан Республикасы бюджетыннан Фонд бюджетына бюджетара трансфертлар 11 436,5 млн. сум күләмендә керде, шул исәптән түбәндәгеләргә: 

медицина оешмаларын мәҗбүри медицина иминияте системасы аша күбесенчә бер каналлы финанслауны гамәлгә ашыруга – 9 648,5 млн.сум;
медицина ярдәме күрсәтүнең мәҗбүри медицина иминияте база программасына кертелмәгән өстәмә төрләрен һәм шартларын финанс белән тәэмин итүгә  – 1 635,2 млн.сум; 

Татарстан Республикасында гражданнарның аерым категорияләренә теш протезлары һәм колак аппаратлары ясау хезмәтләре күрсәтү программасын финанслауга – 152,8 млн.сум.
Татарстан Республикасы бюджетыннан кергән акчалар күләме керемнәрнең барлык суммасында 12,3 процент, яисә бюджетара трансфертларның Татарстан Республикасы Законы белән расланган күләменнән 99,8 процент (11 459,8 млн.сум) тәшкил итте. 
Салым булмаган башка керемнәр һәм узган еллардан калган максатчан билгеләнештәге субсидияләрне, субвенцияләрне һәм башка бюджетара трансфертларны кире кайтарудан алына торган керемнәр буенча өстәмә кертемнәр 172,6 млн. сум, яисә керемнәрнең барлык суммасында 0,2 процент тәшкил итте, шул исәптән: 
узган елларда файдаланылмый калган акчаларны һәм дебиторлык бурычларын медицина оешмалары тарафыннан кире кайтару – 100,1 млн.сум; 
штрафлар, санкцияләр, зыянны каплау – 70,2 млн.сум; 

узган елларда файдаланылмый калган максатчан билгеләнештәге субсидияләрне, субвенцияләрне һәм башка бюджетара трансфертларны кире кайтарудан керемнәр – 2,3 млн.сум. 

Хисап чорында Россия Федерациясендәге башка субъектларның территориаль мәҗбүри медицина иминияте фондлары бюджетларыннан башка бюджетара трансфертлар 1 066,3 млн.сум күләмендә керде. 
Керемнәрдә «-» билгесе белән күрсәтелә торган узган еллардан калган максатчан билгеләнештәге субсидияләрне, субвенцияләрне һәм башка бюджетара трансфертларны кире кайтару 346,3 млн.сум (Федераль мәҗбүри медицина иминияте фонды бюджетына – 170,7 млн.сум, Татарстан Республикасы бюджетына – 173,8 млн.сум, Россия Федерациясендәге башка субъектларның территориаль мәҗбүри медицина иминияте фондларына – 1,8 млн.сум) күләмендә гамәлгә ашырылды.

2025 елгы Фонд бюджеты үтәлешенең төп күрсәткечләре түбәндәге саннар белән тасвирлана:






         




млн.сумнарда
	Төп күрсәткечләр
	Татарстан Республикасы Законы белән расланды
	ТР ТММИ фонды бюджеты чыгымна-рының тәгаенләнгән исемлеге
	Касса үтәлеше
	Түбәндәгеләргә карата касса үтәлеше, процентларда:

	
	
	
	
	Татарстан Республикасы Законына
	Тәгаенләнгән исемлеккә

	Керемнәр, барлыгы
	93 301,2
	
	93 233,7
	99,9
	

	Чыгымнар, барлыгы
	95 109,6
	95 148,9
	92 612,1
	97,4
	97,3

	Кытлык
	-1 808,4
	
	+621,6
	
	


Хисап чорында Фонд бюджеты чыгымнар буенча 92 612,1 млн.сумга үтәлде. Акчалар түбәндәгеләргә җибәрелде:
Медицина ярдәмен түләүсез күрсәтү буенча дәүләт гарантияләре программасы кысаларында күрсәтелгән медицина хезмәтләренә, мәҗбүри медицина иминияте системасында эш алып бару чыгымнарына түләүгә, максатчан программаларны гамәлгә ашыруга – 92 374,9 сум (чыгымнарның барлык суммасында 99,7 процент);

ТР ТММИ фондының нормалаштырылган иминият запасы акчалары исәбеннән медицина оешмаларына табиблар һәм урта медицина персоналы хезмәте өчен түләүгә финанслашу чыгымнарына – 203,6 млн.сум;

диспансеризация һәм профилактик медицина тикшерүләрен уздыру барышында онкология авыруларын ачыклаган өчен медицина хезмәткәрләренә кызыксындыру характерындагы акчалата түләүләрне гамәлгә ашыруга – 0,6 млн.сум;

медицина хезмәткәрләренә квалификация күтәрү программалары буенча өстәмә һөнәри белем бирүне оештыру, шулай ук медицина җиһазлары сатып алу һәм ремонтлау чараларын нормалаштырылган иминият запасы акчалары исәбеннән финанс белән тәэмин итүгә – 33,0 млн.сум;

Фондның вакытлыча янга калган акчаларын кредит оешмаларында депозитларга урнаштыру 2025 елда гамәлгә ашырылмады.

